Babu Wanda Zai Musguna Wa Muryar *Yanci

- Inji Obama da Cameron

Shugaba Obama ne, tare da Firayin Ministan Kasar Ingila, David Cameron,
wadanda suka wallafa wannan sharhin da buga shi, ranar 15 ga watan Janairu, a
wata mujallar Kasar Ingila, mar suna The Times. Babu wani tarnakin da aka
Kagama wa wallafar.

Shugaba Obama da Firayin Ministan Kasar Ingila, David Cameron, sun sake
sadaukar da kawunansu, wajen karewa, da kiyayewa da kuma tsare duk wadansu
martabobin da Ingila da Amirka ke da su.

Cikar shekaru 200, a wannan watan, Kasashen Ingila da Amirka, sun yaki juna, a
Yakin Birnin New Orleans. Wannan kuma ita ce gwabzawar da aka yi, ta Karshe,
inda Kasashen namu, biyu, suka yi arangame, da juna, a matasayin abokan gaba. A
wannan lokacin, dangantakarmu, a matsayin abokai, da Kawaye, na musamman, sai
Kara Karfin tushe take samu, daga irin harkokinmu, na tsaro, da wadata.

Tare muka yaKki Hitler, muka fatattake tushen shugabancin Kungiyar al-Qaeda.
Hadin kan masana harkokin kimiyyarmu, a duniya, tun daga gano tafarkin
rubanyar harkokin rayuwa, ya zuwa KirKiro fasahar dake bayar da wutar lantarki
ga duniyar yanar-gizo. Daga harkokin kasuwancinmu, da zuba jarurruka da
harkokin cinikin makamashi, wanda shi ya fi girma, kai-tsaye, ga dangantakarmu
ta harkokin zuba jarurrukan dake tsakanin kowadanne Kasashe biyu, a duniya.

A cikin ‘yan shekarun da suka shude, gwamnatocinmu sun hada hannu, sosai,
wajen maido da ci gaban tattalin arziki, da inganta rayuwarmu, da halin rayuwar da
kuma tabbatar da iyalai na samun irin taimakon da suke bukata.


http://www.thetimes.co.uk/tto/news/

Duk da haka, mun san cewa, ci gaba da wadata, ba su da tabbas. Kamar yadda
muke gudanar da wannan taron, a Fadar Gwamnatin Amirka, mun sake jadadda
imaninmu, cewa, KoKarin na mu, zai kare ‘yancinmu, tun daga tushe, game da
Karfin tattalin arzikin da martabobin da muka runguma — ‘yancin fadar albarkacin
baki, da bin dokoki da kuma Karfafan cibiyoyin mulkin demokradiya.

Muna fuskantar wata Kalubala, daga irin cin gaban da duniya ke yi, ciki har da
yawan jama’a da KirKiro aikin yi, a yankin Turai, ya zuwa magance canjin yanayi,
a duniya. Kuma, kamar yadda muke tunatarwa, haka bala’i ya abkuwa, a birnin
Paris, a satin da ya wuce, ta’addanci da tashe-tashen hankula da kuma rashin
zaman lafiyar dake yin barazana ga martabobin dake nuna mu, a matsayin
‘yantattun mutane. A yau, muna sake jadadda KoKarinmu, na jure wa: kare
mutanenmu, da kare tattalin arzikinmu, da kuma tsaron martabobinmu. Bugu da
Kari, Kasashen Ingila da Amirka, na tare da juna. Dadin dadawa, muna bukatar
gagarumin cikakken shugabancin da zai fuskanci wannan Kalubalen, a wannan
Karnin.

Na farko, dole, mu zage, ga inganta tattalin arzikinmu, ga duk wani koma-bayan da
tattalin arzikin a duniya zai yi. Wannan ne zai nuna irin KoKarin da muke yi, na
hanzarta ci gaba da tallafa wa duk wani aiki, mai kyau, ta kowane bangaren Tekun
Atlantic.

Idan kuma za mu fara, to, dole, mu inganta manufofin tattalin arziki da sake fasalin
abinda zai haifar da ayyukan yi, da inganta ci gaban da zai daidaita da dorewar
tattalin arzikin.

Mun hada hannu, domin kammala sanya hannu a kan cikakkiyar yarjejeniyar
harkokin cinikin Turai da Amirka, watau (EU-US), da za ta yi matukar fadada
harkokin cinikin dake tsakanin Kasashenmu da tallafa wa sababbin damar da
miliyoyin ma’aikatan dake Turai da Amirka za su samu. Har ila yau, za mu
tabbatar da samun wadatar da za mu shimfida.

Dangane da dorewar ma’ana da ci gaban tattalin arziki kuwa, dole, mu jibinci juna,
ba wai wadansu ‘yan tsirarun dake sama ba. Don haka, mun dage ga taimaka wa
iyalai, na neman bukatunsu, na kyautata rayuwa, nan gaba, da kuma sayen mubhalli,
tun da farko. Muna taimaka wa Kananan harkokin kasuwanci, da fadada koyar da
sana’o’in hannu, da inganta harkokin ilmi, ga kowa, da kuma goyon bayan Kara
yawan albashi, mafi KanKanta. Kuma, muna hada hannun inganta tsabtace
makamashi, da rage yawan gurbacewar iska, da kuma gina tabbatattacen abin
dogaro game da canjin yanayi.



Na biyu, za mu ci gaba da dagewa, ga duk wanda ke yi ma na barazana ga
martabobinmu da hanyoyin rayuwarmu. A duk lokacin da aka fara yin barazana ga
‘yancin da muka tanada, da irin harin da aka kai, a Birnin Paris, to, duniya, za ta
mayar da martani, da babbar murya. Tare kuma da abokanmu, na Kasar Fasansa,
mun fayyace wa, wadanda ke tsammanin za su iya musguna wa ‘yancinmu, na
fadar albarkacin baki, da tarzoma cewa, muryoyinmu za su shaKe ba. Ya-Allah za
mu fuskanci tsaurin ra’ayi ne, kadai, ko wata Kungiyar ta’addanci, irin su al-Qaeda,
da Islamic State (ISIL), ko Boko Haram, ba za mu bari, a dauke ma na hankali ba.
za mu wargaza wadannan miyagun dake kisan gilla, da gurbatattun ra’ayoyinsu,
dake KoKarin gurbata duk wata manufa, wadda kuma ke halasta kisan-gilla ga
bayin Allah, ko da Kananan yara ne, dake halartar makaranta a Birnin Peshawar, ko
budurwowin da ake tilasta wa yin Kunar baKin wake, a arewacin Nijeriya.

Akwai musulmi fiye da miliyan dubu, a duniya, wanda mafi yawansu sun gaji da
wannan mumman hali na ta’addancin dake yin amfani da sunan Islama. Kasar
Amirka da Ingila, za su ci gaba da yin aiki, tare da wadanda suka yi imani da
zaman lafiya, da juriya. ‘Yan ta’addan da ba su san komai ba, sai kisan rayuka, to,
za mu yi maganinsu: ta hanyar tsaro, da Karfafa harkokin shari’a da kuma ci gaban
kawo zaman lafiya.

A Karshe, za mu ci gaba da fuskantar musgunawar da Kasar Rasha ke yi wa Kasar
Ukraine. Idan muka bari, har aka keta mutuncin wadannan dokokin na duniya, ba
tare da an kare su ba, to, duk za mu dandana kudarmu, ta rashin zaman lafiyar da
zai biyo baya. Turar da muka kai da kuma martanin hadin gwiwar da muka aika,
na bisa turbar sakon da jama’ar duniya za su dogara da shi, a lokacin da Kasar ta
Rasha ke KoKarin kawo rashin zaman lafiyar Kasar Ukraine.

Za mu ci gaba da hada hannu da kai tura ga Kasar ta Rasha, domin warware
al’amarin ta hanyar diflomasiyya. Haka kuma, za mu ci gaba da taimaka wa Kasar
ta Ukraine, wajen cike gurbin tattalin arzikinta da kuma hankoronta na mai da da
jama’ar Kasar ta Ukraini, a turbar demokradiya.

Harkokin tsaro da wadata, tare suke tafiya. Wajen fuskantar ta’addancin dake yi
ma na barazana, da dagewa ga irin barazanar da Kasar Rasha ke yi, da kuma ci
gaba da tabbatar da KoKarin ciyar da tattalin arziki gaba, za mu ci gaba da inganta
harkokin tsaron da wadatar da jama’armu ke bukata.



